Տ Ե Ղ Ե Կ Ա Ն Ք
​​​«Որպես նվիրատվություն գույք ընդունելու և ամրացնելու մասին» 

 ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Ֆինանսների նախարարություն


	27.02.2025թ.

	
	N 01/34-1/3971-2025

	2025 թվականի փետրվարի 11-ի N ՊՆ/01/1597-2025 գրությամբ ներկայացված` «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վե​րա​​բերյալ հայտնում ենք հետևյալը. 


Նախագծով նախատեսվում է որպես Հայաստանի Հանրապետության սեփականություն ընդունել Երևանում Եվրոպայի խորհրդի գրասենյակի կողմից նվիրատրվող՝ «Համազգեստով քաղաքացի» բջջային-հեռախոսային հավելվածը և դրա կառավարման հարթակը (այսուհետ՝ բջջային հավելված) և այն ամրացնել ՀՀ պաշտպանության նախարարությանն (այսուհետ՝ Նախարարություն) ու ՀՀ մարդու իրավունքների պաշտպանի աշխատակազմին (այսուհետ՝ Աշխատակազմ):


Նախագծի 2-րդ կետի 2-րդ ենթակետով նախատեսվում է հանձնարարել ՀՀ պաշտպանության նախարարին և առաջարկել ՀՀ մարդու իրավունքների պաշտպանին ապահովել ըստ նապատակային նշանակության բջջային հավելվածի օգտագործումը և սպասարկումը՝ համապատասխանաբար նախարարության և աշխատակազմի ուժերով ու միջոցներով:


Այդ կապակցությամբ առաջարկում ենք հիմնավորմամբ ներկայացնել նաև տեղեկատվություն բջջային հավելվածի հետագա օգտագործման նպատակով Նախարարության և Աշխատակազմին մարդկային և ֆինանսական հավելյալ ռեսուրսների (այդ թվում՝ ֆինանսական գնահատականի) կամ դրանց անհրաժեշտության բացակայության վերաբերյալ:


Ելնելով վերոգրյալից՝ Նախագծի վերաբերյալ հիմնավորված դիրքորոշում հնարավոր կլինի ներկայացնել վերը նշված տեղեկատվության առկայության պարագայում:
	Ընդունվել է ի գիտություն
«Համազգեստով քաղաքացի» բջջային-հեռախոսային հավելվածը գործարկվելու է ՊՆ մարդու իրավունքների և բարեվարքության կազմակերպման կենտրոնի և ՄԻՊ աշխատակազմի համապատասխան աշխատակիցների կողմից, որը հավելյալ ֆինանսական և մարդկային ռեսուրսների ներգրավման չի հանգեցնելու:

	2. Տարածքային կառավարման և ենթակառուցվածների նախարարություն


	19.02.2025թ.

	
	N ԴԽ//5794-2025

	      «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագծի նախաբանում անհրաժեշտ է վկայակոչել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասը՝ որպես ՀՀ կառավարության կողմից Նախագիծն ընդունելու լիազորող նորմ,
	Ընդունվել է

	2. Նկատի ունենալով, որ ՀՀ քաղաքացիական օրենսգիրքը չի պարունակում «նվիրատրվող» ձևակերպում, ուստի առաջարկում ենք Նախագծի 1-ին կետում նշված «նվիրատրվող» բառը փոխարինել «նվիրվող» բառով։ Բացի այդ, Նախագծի 1-ին կետով նախատեսվում է նաև Հայաստանի Հանրապետությանը նվիրվող գույքն ամրացնել Հայաստանի Հանրապետության պաշտպանության նախարարությանն ու Հայաստանի Հանրապետության մարդու իրավունքների պաշտպանի աշխատակազմին։ Մինչդեռ Նախագծից պարզ չէ, թե պետությանը նվիրվող գույքի կազմից որ գույքն է ամրացվելու Հայաստանի Հանրապետության պաշտպանության նախարարությանը և որ գույքը՝ Հայաստանի Հանրապետության մարդու իրավունքների պաշտպանի աշխատակազմին։ Այս առումով առաջարկում ենք, որպեսզի Նախագիծը բաղկացած լինի անբաժանելի մաս հանդիսացող հավելվածից, որից պարզ կլինի Հայաստանի Հանրապետության պաշտպանության նախարարությանն ու Հայաստանի Հանրապետության մարդու իրավունքների պաշտպանի աշխատակազմին ամրացվող գույքի կազմը,
	Մասամբ է ընդունվել
Խոսքը գնում է համակարգչային ծրագրի մասին, որն ամրացվում է և Պաշտպանության նախարարությանը, և թե Մարդու իրավունքների պաշտպանի աշխատակազմին: Այդ առումով՝ առանձին հավելվածի անհրաժեշտությունը չենք տեսնում:

	3. Նախագծի Նախաբանում հղում է կատարված Հայաստանի Հանրապետության քաղաքացիական օրենսգրքի 594-րդ հոդվածի 1-ին մասին, որի համաձայն. «1. Նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա՛մ իրեն, կա՛մ երրորդ անձին ուղղված գույքային իրավունք (պահանջ), կամ ազատում է, կամ պարտավորվում է նրան ազատել իր կամ երրորդ անձի հանդեպ ունեցած գույքային պարտավորությունից: Մինչդեռ Նախագծով նվիրատվության պայմանագրի կնքման վերաբերյալ դրույթ առկա չէ։ Գտնում ենք, որ նվիրատվության գործարքի դեպքում պետք չէ բավարարվել միայն նվիրվող գույքի՝ կողմերի միջև կնքվելիք հանձնման-ընդունման ակտով, այլ անհրաժեշտ է կնքել նաև նվիրատվության պայմանագիր,
	Ընդունվել է

	4. Նախագծի 2-րդ կետի 1-ին ենթակետում՝ «մեկամսյա» բառից առաջ անհրաժեշտ է լրացնել այն ժամանակահատվածի սկիզբը, որից պետք է հաշվարկել այդ մեկամսյա ժամկետը։ 
	Ընդունվել է

	3.  Մարդու իրավունքների պաշտպան

	17.02.2025թ.

	
	N01/13.3/711-2025

	Նկատառումներ չկան։
	Ընդունվել է ի գիտություն

	4.  Վարչապետի աշխատակազմի իրավաբանական վարչություն

	07.03.2025թ.

	
	N02/16.3/7395-2025

	1.Նախագծի 1-ին կետով նախատեսվում է որպես Հայաստանի Հանրապետության սեփականություն ընդունել Երևանում Եվրոպայի խորհրդի գրասենյակի կողմից նվիրվող՝ «Համազգեստով քաղաքացի» բջջային-հեռախոսային հավելվածը և դրա կառավարման հարթակը և այն ամրացնել ՀՀ պաշտպանության նախարարությանն ու ՀՀ մարդու իրավունքների պաշտպանի աշխատակազմին: Մինչդեռ հարկ է նշել, որ ներկայացված փաթեթում առկա չէ կատարվելիք նվիրատվության փաստը հավաստող որևէ փաստաթուղթ:
	Ընդունվել է 
Երևանում Եվրոպայի խորհրդի գրասենյակի ղեկավարի գրությունը կցվել է:

	2. Միևնույն ժամանակ պարզաբանված չէ, թե ինչպես է  նախագծի 1-ին կետով  Հայաստանի Հանրապետությանը նվիրվող միևնույն գույքը ամրացվելու երկու պետական մարմնի:
	Ընդունվել է ի գիտություն
Որոշման նախագծում նվիրվող միջոցը նշվում է որպես գույք, սակայն ֆիզիկապես շոշափելի գույք չէ, իրենից ներկայացնում է բջջային հավելված, որի կապակցությամբ գտնում ենք, որ այն կարող է միաժամանակ ամրացվել երկու պետական մարմնի: 


